
Leť motylik leť
Leť motylik leť

ponad dvir miloho,

žeby prišol večur

bo čekam na ňoho.

Dovho zme ša nevidli

serdeňko ňa bolit,

bo moje serdeňko

lem milyj zahojit.

Povič,že ho budu

pid verbom čekala,

de jem ho peršyjraz

z lasky cilovala.

Milyj  ti odkazal

žebys nečekala,

v joho serdci druha

už misce dostala.

Nesu ti listočok

žebys perečitala,

trjasučimi rukami

listok otvorjala.

Znam , že jemťa sklamal

budeš  i  plakala,

že tak skoro naša

laska stroskotala.

Kebys byla bliže

by ša to nestalo,

raz v tyžni ša viditi

pro nas bylo malo.

Nerad ťa opuščam

hledaj soj druhoho,

može druhyj bude

serca virnišoho.

Motylik pozeral

jak listok čitala,

slzami i jomu

krylka pomačala.

Pro jednoho nevirnika

nebudeš plakala,

zbitočni serdeňko

jes mu otvarjala.

Vdovec i rozvedena

Vdovec i rozvedena

davno ša poznali,

v jednim zavodi roky

spolu pracovali.

Často midži sobom

ša i pohadali,

ale kamaratstvo

zato nestračali.

Vin na seli, ona v misti

krasny domy mali,

diti na porjadku

už od davna mali.

A raz pri kavički

spolu debatovali,

što keby zme ša raz

už do kopy dali?

Prodam dom na seli

ku tobi ša nasťahuju,

svoji diti o tim

včas poinformuju.

I ja tak rozdumovala

že dobri  bys zrobil

autobusom do roboty

už by jes nechodil.

Toty eura za dom

ditom podilime,

dašto i na svaťbu

sobi zochabime.
Diťom rozhodnuťa

svoje oznamili,

odpovili,že čom zme toto

už skore neurobili.

Potim diti ku nim

častiše chodili,

vnučata prazdniny

lem u nich travili.

Didka a i babku

barz neotravovali,

lem keby prazdniny

kus dovše trvali.
Nechoď divča

Nechoď divča nechoď

hustym lisom sama,

žeby ša ti nehoda

dajaka nestala.

Tak mi povidala

moja kresna mama,

bo ja od malenka

tot lis milovala.

Mam tri kamaratky

spolu tam chodime,

veľo krasnych plodiv

se tam nachodime.

Hriby, maliny, jahody

do lisa nas ťahajut,

a ked je ich veľo

dobri ša zberajut.

Ale chlopci ša doznali

už nas pozorujut,

jak motyli  kvitky

tak nas oblitujut.

Nenedavno oni

tak vas oblitujut,

dašto dobre abo zle

z vami už planujut.

Oni dvome, my štiri

zvesti ša nedame,

bo my už karate

dobri ovladame.

Jeden ša pokušal

ale nepochodil,

z polamanom rukom

jeden mišac chodil.

Ostatni ša slušni

už ku nam chovali,

toho zlamanoho

zo sobom nebrali.

Od tody tym lisom

z nami putovali,

ale džentlemenski

ša ku nam chovali.

Slovo laska

Laska, amore, kochaňa

najmilšy slova na šviti,

bez lasky na zemli

by nichto nemich žyti.
V každi reči lasku

inšakym menam volajut,

pro lasku najkrajšy

mena ša hledajut.

Z lasky zme ša rodili

lasku radi mame

z lasky žyvotnoho

partnera hledame.

Laska nam veľoraz

i bolisť prinašat,

nekaždyj totu bolisť

jednak v serci znašat.

Midži mužom i ženom

iskra preskakuje,

no i druha laska

iši ekzistuje.

Laska ku rodiňi, diťom

laska ku bližňomu,

uprimna laska neuškodit

v žyvoti nikomu.

Laska ku knihi, roboti

laska ku šytkomu,

je se a i bude

na osoch každomu.

Keby zme ša na šviti

šytky radi mali,

od smutku, bolesti by

slzy nestikali.

I ked žyvot prinašat

žaľ, smutok,  starosti,

ale vece v žyvoti

mame i radosti.

Jak soj žyvot zarjadime

ta takyj ho mame,

ked ša nevydariť

darmo nadavame.

Lučko moja

Lučko moja zelena

nebudu ťa kosil,

nebudu na pleči

vecej kosu nosil.

Husta trava ťažko

z kosom ša ťahala,

a ja todi kosil

jak rosa opala.

Nebudu ťa kosil

ša mi domeržilo,

vojak z povolaňa

ša mi zapačilo.

Na vojnu listočky

už neposylajut,

panove vojakiv

už soj vyberajut.

Jak ňa uvidili

ani nevahali,

hradnoj straži uniformu

na ňa oblikali.

Jak vidila uniformu

moja frajiročka,
od radosti ša ji

rozžarili očka.

Od teper na hradi

budeme byvati,

paradny uniformy

budeš bigľuvati.

Nebudeš jak frajirka

ale moja žena,

nebudu banoval,

že lučka neskošena.

Naj jej kosit teper

chto mat dobru kosu,

želam mu ku tomu

rano dobru rosu.

Žeby ša mu rano

leheňko kosila,

žeby mu frajirka

vinečko nosila.

Babička

Babička Boženy Nemcovoj

i plit pereskočila,

ked za plotom z husky

perko uvidila.

Perko ku peričku

perinu zrobila,

kotra cilu zimu

lipše jak pec hrila.

Hnešna babička keby

i €uro vidila,

ani za cilyj švit

by nepreskočila.

Pro jedno €uro by soj

nohu nezlamala,

i keby teplu perinu

na zimu nemala.

Byli dakoli babky

što halery skladali,

žeby sobi žyvot

dajak prilipšali.

V dnešni dobi ani

centiky neskladajut,

bo na svojich učtoch

veľo €ur už majut.

Ani nizkyj plit

nedobri pereskakuvati,

mohli by zme važňi

dašto soj zlamati.

Keby za tym plotom

pjatsto €ur ležalo,

zlomeninu do sadry

lechko by ša dalo.

Pro tych pjatsto €ura

by ša oplatilo,

može by nas ani

až tak nebolilo.

Ale pro paru centikiv

hnaty dolamati?

nichto by nechotil

až tak riskovati.

Nerozumili ša

Ja bišiduju po Rusinsky

midži Rusinami,

ale po Slovensky

midži Slovakami.

A ty  tu lem trepeš

svoju maďarčinu,

što jes ša neučil

v školi Slovenčinu?

My hrdy Maďare

my svoje nedame,

bo my z kraľovskoho

rodu pochodžame.

Ani my Rusini

nepochodžame od korovy,

ale na jazyky mame

mudrišy holovy.

Spoločni žyjeme
tu zo Slovakami,

a žeby zme spisovnyj

jazyk nepoznali?

Hovoriti rodnom rečom

nezakazuje ša nikomu,

zato i narodnosti

majut svoju školu.

Tak isto, Vy Maďare

svoji školy mate,

ale slovenčinu

slabo ovladate.

Slotu na Vas Slotu

nemtudom by ste nepovidali,

iši v spanku by ste

riadni rozpravali.

Tak sobi Rusin i Maďar

v parku bišidovali,

tak jak hluchonimy

rukami ukazovali.

Nemtudom, nemtudom

rozmachuval rukami

jak keby vyrosnul

midži Mongolami.

Mniška ša spovidat

Žviduje ša mniška

biskupa svojoho,

či ša može vyspovidati

zos hrichu maloho.

My otče tak jak Vy

dajaky prestupky mame,

ale Boh nam virit

ša nespovidame.

Nenošu spidne pradlo

pri spovidi povidala,

je to velikyj hrich?

takoj ša žvidala.

Ta to neje hrich

sestro moja mila,

že nenosiš pradlo

jes neprehrišyla.

Ale ja Vam Otče šytko

iši nepovila,

toto isto bude hrich

štom často robila.

Se ked na ňa prišlo

švičkom jem ša ukojila,

do teper jem nikomu

o tim nepovila.

Ale pro istotu jem

kondom natihovala,

žebym v druhim stavi

na haňbu nezostala.

Jak to dobri Otče

žem ša vyspovidala,

ale povičte či istotu

pri Vas budu mala?!

Ta to už vekšyj hrich

što jes vykonala,

čom jes ša mi skorše

sestro nepriznala?

Tot hrich spolu od teper

budeme robiti,

nichto okrem Boha

nebude viditi.

I ja budu tak robil

jak i ty robila,

žeby velika haňba

ša nam nezrobila.

I ja sestro moja

tak ša ukajoval,

ale istotu na ňoho

jem nenaťahoval.

Koza pid čepcom
Od koli ťa stara koza

už pid čepec dali?

ked ťa šytky capi

v okreši poznali?

Stritili ša na jarmaku

jak pava kračala,

hrda! bo už čepec

na holovi mala.

To jes prekvapenyj

koza povidala,

zahraničnu staž

jeden rik jem mala.

Šytky capi na urovňi

tam vyučovali,

bo vy našy vedomosti

až taky nemali.

Profesorovi jem povila

že jem iši panna,

takoj ša ňa žvidal:

ty kozo normalna?

Už od davna slečna

taku kozu hledam,

ale na taky kozy

unas šťasťa nemam.

Na vysoku funkciju

jem ša tam dostala,

a toho hlupaka

za muža jem vžala.

Po vyspelych štatoch

od teper cestuju,

jak spravni milovati

capľu vyučuju.

A ty ša mi pochvaľ

jak jes dogazdoval,

po kozach jak motyľ

jes soj politoval.

Maš pravdu žem politoval

jedna ňa dostala,

ale čepec na holovu

za švit by nežala.
Hospodarska kriza

Od nežnoj  revoluciji

spravnyj smer hledame,

ľavica i pravica
furt lem ša hadame.

Zrobme konečni demokraciju,

ale z ľudskom tvarom,
žeby už nebylo u nas

tiko milionarov.

Keď štat špičkovy zavody

nedokaže utrimati,

nečudujme ša,že treba

ľudi prepuščati.
Keby štat ich riadil

inšak by to vypadalo,

vladi paru milionariv

by nediktovalo.

Mame stranu SMER

kotva dobryj kurz nabrala,
keby ji opozicija

nohy nepidkopovala.

Mali zme šelijaky strany

što už stroskotali,

veľo ľudi už zabylo

že jak ša volali.

Každa dobri choče

v programoch vyhlasuje,

dostane ša ku moci?

pro sebe gazduje!!!

Jednotlivci bohatnut

za babku tovarňi kupili,

pomahajut sobi

i blizki rodini.

Pri takim riadžiňu

ku krizi musit priti,

lem ša kus zas dejin

treba poučiti.

Dati ľuďom možnosť

žeby podnikali,

ale hlavny zavody

v moci štatu žeby zostali.
Takyj režim už byl

že ľude robotu mali,

tot kotryj nerobil

iši ho trestali.

Totalitnym režimom

čom sme ho nazvali,

zato, že tam ľude

už istotu mali?

Chvalili ša motyli

Chvalil ša barz jeden

midži motyľami,

že jomu najkrajšie

ľude meno dali.

Neznam čom to meno

Admiral mi dali,

neplavu po mori

litam nad lukami.

A mene povidat

Babočka nazvali,

no v rodini babku

nikda zme nemali.

My nestarijeme
molody umerame,

dida ani babku

nikda nepozname.

Mene povidat treti

okačom nazvali,

na kryla veliky mi

oka namaľovali.

Toty veliky oči

iši ňa nesklamali,

chto je neprijateľ

z daleka poznali.

Podľa sfarbiňa kryl

svoji mena mame,

že husenici našy mamy

to už davno zname.

Nakladut jaječka

my ša vyľahneme,

mamy kryla nemajut

my ich dostaneme.

Zos kvitka na kvitok

každyj deň litame,

i opeliti stormy

my motyli zname.

Na lučny, skalny, lisny

ľude nas podilili,

že je nas barz veľo

už vedci zistili.

Verbovyj prutik

Rosla sobi verba

blizko kolo vody,

zasadili ju dido

ked byli molody.

Už nebyla verbočka

jak ňa tam vodili,

jaka krasna vyrosla

se ša mi chvalili.

Ra zme z chlopčiskami

piščalky robili,

takyj krasnyj prutik

zme tam zochabili.

Takyj krasnyj rivnyj

ľuto mi ho bylo,

že solnečko by mu

listky vysušylo.

Zachpal jem ho do zemli

žeby dovše vytrimal,

ale kolo vody

tot prutik ša prijal.

Verba rosla zomnom

roky pribudali,

synove ša poženili

divky zvydavali.

Jak ty ša narodil

daky roky mala,

tak rivno jak struna

rivno soj stojala.

Najkrajša midži verbami

do teper zostala,

iši jedna taka

povyše valava.

Iši moji diti radi

ku verbi chodili,

zos prutikiv jej

piščalky robili.

Se ša pochvalili

ked piščalky robili,

že totu staru verbu

naš dido sadili.

Osit a motyľ

Litat motyľ litat
osit oblituje,

čom na ňa nešadeš?

osit ša žviduje.

Take čudo jem nevidil

zato ťa oblituju,

toty ostry ihly

na tobi obdivuju.

To ne ihly, to volosky

každoho hlaskajut,

zato i chrobaci

na mene šidajut.

Skus motylik šisti

jak dochtor masaž ti dam,

ambulancija voľna
nahradne voľno mam.

Priletil jes z daleka

masaž potrebuješ,

bo z krylami jakos

ťažko pohybuješ.

Presvedčil motyľa

šil sobi na ňoho,

dešatky ostrich ostni

zapichlo ša do ňoho.

Od bolesti plakal

zamachal krylami,

po tych ostrich ostňoch

samu diru mali.

Oklamal jes ňa osit

posmoť! už umeram,

ja už v svojich krylach

žadnu silu nemam.

Ne ty peršyj motyľ

koho jem oklamal,

silnišym od tebe

kryla jem doraňal.

I ľude dakotry

do ruk ňa jimajut,

potim jak do psa

do mene kopajut.

Kraj v doliňi smerti

Veľo otim kraju

už bylo popisane,

od ruhoj švitovoj

joho meno zname.

Vapenik, Havranec, Dlhoňa,

Vyšna, Nižna Pisana, Svidnička,

Kapišova, Kružlova, Dobroslava,

do doliny smerti spadajut,

pozostatky vojny do teper

tu ša nachodžajut.

Veľo zbraňi, min, kosti

v zemli odpočivajut,

turisti po lisoch ich

často nachodžajut.

Šisdešatštiri rokiv po vojni

iši pripady mame,

iši funkčnu municiju

v zemli nachodžame.

Prirodne vojenske muzeum

vojnu pripominat,

tot chto ju perežyl

nerad na ňu spominat.

Dakotry sela v doliňi

pomaly vymerajut,

už lem paru staršych

ľudi v nich byvajut.

Kružlova i Kapišova

iši ša trimajut,

vyše šisto obyvateliv

už v Kružlovi majut.

Ale dolina smerti

vični žyva bude,

može treťa švitova

vojna už nebude.

Dos bylo tych mertvych

što v doliňi upali,

keby toty vojnychtivy

už rozum dostali.

Žeby v doliňi smerti

lem pšenička ša rodila,

žeby noha vojaka

po ňi nechodila.

Zato nezabuďme ľude

už lem spominajme,

tym što tu upali

kvitky na hroby dajme.

Mojsejovci

Što ša stalo ľude

z tyma Mojsejovcami,

že ša na obrazovki

dovho neukazali?

Tak jem sobi dumal,
že slavy dosť majut,

na Pereši jak holubky

sobi hurkotajut.

Nora ai Braňo radi

programy vydumovali,

zbitočny miliony

radi rozdavali.

A odrazu šadi ticho

ľudom chybovali,

každomu poradili

mudrosť rozdavali.

Včera zapnul jem televizor

skoro ňa porazilo,

toto duo z Pereša

tam ša objavilo.

Ale neznam koli

ich premenovali,

ona Mora vin Chruňo

ich pomenovali.

Ona šerblik na holovi

zajs ša predvadžala,

i Chruňovi parochňa

šumňi pasovala.

Žeby nočna mora

na Noru chodila?

namisto gitary

vily mu kupila.

Ale program dobryj

divaci uznali,

zato bo barz dovho

ho nacvičovali.

Tymi menami nas

ani neprekvapili,

ale dobri, že nas

aspoň pobavili.

Slimača svaľba

Až na kinci sela

slimak mal frajirku,

raz do tyždňa chodili

spolu na špacirku.

Pid starym lopuchom

se soj rande dali,

žeby zvedavy oči

na nich nepozerali.

Selo nevelike bylo

sto metriv mirjalo,

ale perejti mu
namahu dalo.
Žeby prišol na rande

v četver na drahu ša dal,

žeby toto rande

v sobotu nezmeškal.

Frajirka dakoli ho

barz dovho čekala,

neraz pid lopuchom

sobi podrimala.

Laska byla velika
rada ho čekala,

bo velika svaľba

už ša rychtovala.

Blizka i daleka

slimača rodina,

na veliku svaľbu

pripravy robila.

Svadobčane ulity

soj vygľancovali,

žeby na ti svaľbi
dajak vypadali.

Draha už im tiko

dovho netrimala,

každa ulita baterky

namontovany mala.

Až po svaľbi prišli

što baterky nemali,

ale konec svaľby

iši kus zarvali.

Prezidentsky voľby

Už četvertoho prezidenta

Slovensko bude volilo,

od koli od Čech

ša osamostatnilo.

Podľa men doteper

robotnickych zme mali,

Kovačovi, Šusterovi

holosy zme dali.

Ani jeden dva obdobia

neprezidentoval,

raz jedni raz druhi

straňi nepasoval.

Parlament i vlada

o šytkim rozhodovala,

tych dvoch jak figurky

soj poťahovala.

Zvolili Gašparoviča

gašparko ho zvali,

z joho vystupiňa

často ša šmijali.

Ľude znali de chyba

ša z ňoho nešmijali,

ked vertal zakony

što nič nestojali.

Česi na tim lipše

iši lem druhoho majut,

asi lipše jak my

vyberati znajut.

Kandidativ veľo mame

vybrati nezname,

mame tam tri ženy

ta im prednosť dajme.

Što keby zme ľude

lem im prednosť dali,

ženu prezidentku

zme iši nemali.

Može žeby lipšy

porjadky robila,

lipše by jak chlop

po stoli vdarila.

Trisla by po stoli

ja Vašu Marišu!

toty na nič zakony

ja Vam nepodpišu.

Iši Melnika z robotnickym

povolaňom mame,

ale Melnik ruske meno

Mlynara kandidata nemame.

Mudryj dido

Naš dido nebyl hlupyj

nemal v holovi polovu,

nechodil rozum požyčati

od domu do domu.

Zo slovenskoho štatu

ked bida nastala,

zvolili ho ľude

v seli za rychtara.

I panove z okresu

na dida ša obertali,

ked na dakotry veci

v holovi nemali.

Za prednostu okresu

dida verbovali,

ale dido selu

se virnyj zostali.

I prezidentskyj urjad

didovi ponukali,

spisovnu slovenčinu

dobri ovladali.

Nemali žadny tituly

ani im nechybovali,

pjatymi jazykami

dido bišidovali.

Što selo potrebovalo

dido vybojovali,

už pered vojnom v seli

dobru korčmu mali.

Cerkou derevjanu

do Ameriky prodali,

za dolary v seli

novu zbudovali.

Naša baba dida

za zlato by nedala,

ani jedna v seli

tak ša nevydala.

Cilyj žyvot dido

dochtora nepoznali,

stopjať ročnyj dido

na druhyj švit odchodžali.

Kraj pid Dukľom

V tim kraju pid Dukľom

i stromy plakali,

ked vojaci priesmyk

ťažko dobivali.

Hranica na dosah ruky

spati im nedalo,

ťažky dni i noči

ša jej dobivalo.

Stromy jak vojaci

v boji nepadali,

ale od kaťuš nejeden

bez verška ostali.

I žyvoty vojakim

veľo zachraňovali,

kuľ ai čerepin

veľo naimali.

Ťažky to byli dni

ťažky byli noči,

čim skore povstaňu

chotili pomoči.

Veľo svojou krovjom

tot kraj pokropilo,

pokaľ ša na rodnu

zemličku stupilo.

Od radosti vojaci

zemľu cilovali,

že na rodnu hrudu

žyvy ša dostali.

Štatnyj znak postavili

zastava zatrepotala,

konečni zme doma

slava, slava, slava.

Ale boj neskončil

vojna pokračovala,

iši daleko byla

naša zlata Praha.

Veľo tota vojna

žyvotiv pobrala,

žeby už nikda treťa

ša neopakovala.

Bude dobra žena

Hančo, vyjď na pid!
Janičku a našto?

vyjď hori drabinom

nauču ťa dašto.

Hanča vyšla na pid

dovho tam čekala,

či neide Jančo

z hory zazerala.

Kričit Jančo na ňu

Hančo zyjď dolinu,

sidiš na tim podi

už dobru hodinu.

Hanča pomaleňky

drabinom schodžala,

našto jes ňa poslal?

milo ša žvidala.

Jaka budeš žena

skušal jem Haničko,

budeš ňa sluchala

nastav svoje ličko.

Znam, što jes dumala

na tim podi Hančo,

že jak psik vyletit
tam za tobom Jančo.

Že ťa budu učil

jak zo šlabikara,

žebys z knihy lasky

šytko ovladala.

Toto ani v školi

Hančo ša neučit,

my ša mame radi

žyvot nas naučit.

Disciplina zaklad

ty ho budeš mala,

budeš pro našy diti

tota najlipša mama.

Jedno druhe Hančo moja

budeme sluchati,

nebudeme ša v žyvoti

pro choc-što hadati.

Hrichy našy

V žyvoti dakoho hrichu

každyj ša dopustit,

dumame, že spoviďom

Boh nam ho odpustit.

Toty što Boha virjat

najvecej ša spovidajut,

od spovidi do spovidi

tiko hrichiv majut?

No sut ľude Boha virjat

ale ša nespovidajut,

ale i toty na rovaši

dajakyj hrich majut.

Nevirju, že Boh odpustit

hrichy što do neba volajut,

tym kotry kradut, klamut

ľudi zabijajut.

To hrichy neodpustitelny

uľavu nedavajut,

zato toty hrišnici

ša nespovidajut.

Sut ľude što nejednoho

človeka zavraždyli,

toty Božy i švitsky zakony

hrubo porušyli.

No sumiňa ich hryze

pokoja nemajut,

z ťažkym kamiňom na serci

lihajut, stavajut.

Hrichy byli i budut

ich ša nezbavime,

i ked často hrišnici

do cerkvi chodime.

Veľo ľudi po šviti

nevirjaščich mame,

i oni pachajut hrichy

otim dobri zname.

Mame ľudi slušnych

druhym pomahajut,

kotry cilyj žyvot

što hrich nepoznajut.

Žyvot ide dale

i hrichy pachame,

zato ša pered Bohom

často spovidame.

Počasia ša zblaznilo

Počasia v poslednych rokoch

jak keby ša zblaznilo,

nejedno prekvapiňa

už nam pripravilo.

Dakoli ročny obdobia

jak hodinky klapali,

do panovaňa mišaci

druhym ša nemišali.

Što naplanovala Jar

do bodky splnila,

po zimi prirodu

cilu ožyvyla.

I lito od Jari zaklady dostalo

šadi samyj kvit,

i solnečny luči nam

ščiro rozdavalo.

Pro ošiň podminky

dobry pripravovalo,

na stromoch, na poli

šytko dozrivalo.

I farebne lisťa ošiň

zo stromiv zmetala,

zimi z čistym kontom

žezlo odovzdala.

Jak koalicia z opoziciom

teper ša hadajut,

jedno druhomu dovladnuti

obdobie nedajut.

Zblaznili ša v politici

zblaznili ša v počasi,

žeby rozum dostali

ľude už na časi.

Nemat nikda Jar

Zimi rozkazovati,

koli bude doč

a koli bude šnih padati.

Ani zima litu

naj nerozkazuje,

toty litni morozy

naj v zimi rychtuje.

A tak v zimi zaplavy

v liti šnih napadat,

tak už v dnešnim šviti

šytko tu vypadat.

Liška i granat

Pid sosnom od vojny

nemecka priľba ležala,

na boku od čerepiny

malu dirku mala.

Liška totu priľbu

pid sosnom objavila,

perše opatrni

kolo ňoj chodila.

V priľbi štoskaj čorne

okruhle ležalo,

zapichnutu zavlačku

v mali šyjki malo.

Perevernula priľbu

jajce vykotuľala,

tak jak male lišča

z granatom ša hrala.

Tota mala zavlačka

pokoja ji nedala,

jak ju vyťahnuti

dovho rozdumovala.

Dvoma nohami pevňi

granat pritrimovala,

ostryma zubami

zavlačku ťahala.

Zrazu silnyj zablesk

liška už nevnimala,

paru sekund roztorhana

vo vzduchu litala.

Rozmetana kopka mesa

tam po ni zostala,

tak zvedava liška

tragicki dopala.

Že tam ležyt granat

keby ona znala,

z daleka by totu

priľbu obchadžala.

Nikda nepchajme nis

tam de ho netreba,

pri neopaternosti je

barz blizko do neba.

Alkohol

Alkohol z človeka

urobit i hrdinu,

chto pije jak vol

urobit ruinu.

Mat v sobi ďablovu moc

položyt každoho,

chto mat dobryj rozum

nepustit ša do ňoho.

I zdravičku služyt

chto ho z mirou pije,

ked soj pered jidlom

poharik vypije.

Davat dobru naladu

znat rozveseliti,

bez alkoholu ľude

nehodni už žyti.

Vo velikim množstvi

veľo škody narobit,

za pijakami už

jak matoha chodit.

Nukat ho. Lem pij!

na starosti zabudeš,

ale pamjataj, že žyti

barz dovho nebudeš.

Palinka je sučasť

žyvota našoho,

prinošat i dobro
no vece planoho.
Bez toho moku žadna

oslava by ša nekonala,

chto by vytrimal terzbyj

do biloho rana?

Dokoli ľudstvo bude

bude ša ho pilo,

i keby za litru

tišači ša platilo.

Na alkohol €ura

nichto nežaluje,

ale na potravinach

každyj rozdumuje.

Nehadajme ša
Ľude! majme už rozum

nehadajme ša,

vo vladi, parlament na ulici

slušni pozdravme ša.

Nikda hadky, spory

neveli k lipšomu,

ale se ku tomu

v šviti najhoršomu.

Hledajme spoločnu reč

spoločni kračajme,

tot chto dobri dumat

toho posluchajme.

Jeden nezrobit nič

bo ho pidkopame,

tym što bidu robľat

šancu už nedajme.

Veľo vod pereteklo

z nimi i dejiny,

k lipšomu žyvotu zme

neurobili žadny divy.

Se bohaty chudobnych

pid papučom majut,

z robotnickych mozoliv

sny svoji splňajut.

Šytky jednaky na švit

zme ša narodili,

čom zme midži sobom

prepasť urobili?

Dilme ša po bratsky

z bohatstva našoho,

žeby šytkym služylo

ne lem pro jednoho.

Potim bude dobri

na šviti  každomu,

ked vkročime braťa-sestry

do každoho domu.

Ked palacy, vily, zamky

budut pro každoho,

šytky ša dožyjeme

žyvota ščasnoho.

Moloda jablinka

Nikda ša z prirodom

jablinka nehadat,

ked na ňu teplenkyj

majovyj doč padat.

Majovyj doč padat

lisťa ša rozvyvajut,

na konaroch bily

kvitky rozkvytajut.

Bzukot jak kolo uľa

pčolky tam litajut,

peľ z rozvitych kvitkiv

na mid soj zberajut.

Jablinka odkvitne
listočky zeleny,

na konaroch maly

plody zarodženy.

V oseni dozrity

jabka oberame,

šytky nepoime

na zimu odkladame.

Vonka zurit metelica

v domi lito mame,

na stoli jabka červeny

cilu zimu mame.

Dašto vysušene

dašto zavarene,

každomu smakuje

žovte abo červene.

I ostatni plody dobry

už v komori mame,

na zimu viatminy

dobry odkladame.

Ked nam stromy kvitnut

žeby nemorozilo,

žeby teplyj doč padal

a sonce švitilo.

Narodnosti

Keby šitky narodnosti

ku svoji ša hlasili,

Slovaci na Slovensku

by v menšini byli.

Na juhu Maďare

o svoje bojujut,

na vychodi, Rusine, Nemci, Poľaci

oto nebojujut.

Keby každa narodnosť

svoju priznavala,

tak jak na ostrovi

Slovensko by zostalo.

Dvanacet etnickych menšin

u nas uznavame,

i neuznanych menšin

u nas malo mame.

Dakotry narodnosti jak stranici

zo strany do strany prestupujut,

čom svoju narodnosť

čom tak podceňujut?

Ked otec i mama

jednu narodnosť majut,

ale diti narodnosť

druhu uznavajut.

De zme ša narodili

tam občanstvo mame,

no ale narodnosť

každyj svoju mame.

Zaujal ňa članok v Dukli

jednoho Svidničana,

de piše, že otec Rusin

i Rusinka mama.

Slovensku narodnosť

tot syn sobi piše,

iši i pid članok

menom ša pidpiše.

Što to ša ti synu

dejiny zmotali?

jaky rodiče byli

i diti zostali.

Po Rusinsky doma

z rodičami bišiduješ,

ta čom rodnu reč

synu podceňuješ.

Slovenčina štatnyj jazyk

musime ho ovladati,

dva rodny jazyky

nichto nemože mati.

Že po Slovensky hovoriš

i my hovoriti zname,

ale svij dialekt synu

jak zlato trimame.

Sam sobi protirečiš

plano rozdumuješ,

za rodovirnoho Slovaka

nepravom ša pasuješ.

Lem Rusine i Romove

toto dokažeme,

že Slovensku narodnosť

radi soj pišeme.

Nejem z tych najmudrišych

no podam ti na lopati,

ked dumaš, že nemam pravdu

nemusiš čitati.

Mušat ša za tebe

rodiče haňbiti,

povič, jak jes mich

narodnosť zraditi.

Chybaľ, že tvoja mama

zo Slovakom ťa mala,

otec otim neznal

lem tobi povidala.

Nemože vovk z vovčicom

pacatko sploditi,

musit se ša male

vovča naroditi.

Što zraďat svoju narodnosť

zradca! povidame,

takych zradciv narodnosti

u nas veľo mame.

Že dvacetpercent Rusiniv

žyje vo Svidniku,

na tim maš i ty

zasluhu veliku.

Že jem Rusin ša nehanbľu

ani nemam zašto,

jak Slovak, Nemec, Poľak

tyž dokažu dašto.

Historija ľudstva

dobri zmapovana,

chvalenkariv, zradciv
každa krajina trestala.

Dalo by ša o tim

veľo filozofovati,

ale na to treba

daky školy mati.

No Bohužal ľude

i taky byvajut,

što svij rodokmeň

ani nepoznajut.

Maďar ani Čech by nikda

narodnosť nezradili,

svojou rečou hovorjat

žeby neznam de byli.

To by byla haňba

každoho patriota,

žaby šturyl kil

do čudžoho plota.

Ale to je vec

každoho jednoho,

kotryj ša dopustil

až hrichu takoho.

Nesnaž ša oponovati

nebudu to čital,

radšej sobi budu

rozpravočku čital.

V autoškoli

Šmyk tu šmyk tam

šmykiv ša neboju,

ja na svojich nohach

iši pevni stoju.

Učiteľovi v autoškoli

tak jeden povidal,

o jakyj šmyk ide

ani ša nežvidal.

Jak predyjti šmyku

tu vam vyšvitľuju,

na vašy nazory

ša vas nežviduju.

Ide o šmyk auta

nehody sposobuje,

každa autoškola

šmyky vyučuje.

Mi ša to nestane

mudryj vyšvitľuje,

na pevnych kolesach

ša auto pohybuje.
Keď ša utrimam na nohach
auto neutrimam?

čisto novy protišmykovy

pneumatiky mam.

Jak vidno, ta šytko

už o šmykoch znate,

može v daki školi

šmyky prednašate?

Na mokrim povrchu
hneskaj jazdu mame,

vašy skusenosti v praksi

vyskušame.

Šil sobi za volant

inštruktor kolo ňoho,

ale zoša nerobil už

takoho mudroho.

Na mokrim povrchu

auto nesluchalo,

de samo chodilo

tam soj kerovalo.
Ja  šlapnul na brzdu

rodeo začalo,

keby ne inštruktor

zle by to dopadlo.

Romsky krestiny

Molodyj Rom ša oženi

peršu ditinu mali,

tak jak druhy i oni

pokrestiti dali.

Oboje zo ženom

ša vyoblikali,

dvi kumy i kuma

ku krestu pozvali.

Diťa male zdrave

ani neplakalo,

dobri ša jim spolu

do cerkvi kračalo.

Jak prišli ku cerkvi

ta ša rozplakalo,

bo nič v žaludočku

od rana nemalo.

Pan prevelebnyj počekajte

ja ho nekojila,

ono inšak neplače

barz dobra ditina.

Šila soj na schody

cicku vyťahovala,

a to uš malomu

romovi davala.

Pan prevelebnyj už sytyj

možete začati,

dvi kumy i kum

budut ho trimati.

Rozbalili perinku

štoskaj ša žovtilo,

panovi prevelebnomu

až nosom krivilo.

Romka jak vidila

barz ša zahanbila,

takoj mu pelenky

novy vyminila.

Romča pokrestili

Deži meno mu dali,
krestiny v osadi

až tri dni trvali.

Šytky byli spity

čavorovici dos mali,

ani ochmančaku

soj nežalovali.

Šytko znala

Znam ja šytko- povidala

jedna paňi znami,

bo ja žyju roky

v misti pri Dunaji.

Taku veliku vodu veru

ste iši nevidili,

lodi jak panelaky

ša po ňi plavili.

Najmudrišy ľude veru

v tim misti byvajut,

toto misto Pozoni

Maďari volajut.

Toty poslovenčeny

volajut Bratislava,

krajše meno jak Pozoni

od ľudi dostala.

Zato šytka smetanka

lem tu ša sťahuje,

zato toto misto

tak ša zveľaďuje.

Šytkych politikiv veru

v tim misti pozname,

dakotry z prezidentom

sobi i tykame.

Do Vidňi na skok

z Bratislavy mame,

hranici už voľny

droty tam nemame.

Ale vy tam na vychodi

što to žyvot neznate,

vy spokijny ked krompač

i lopatu mate.

My malo robime

dobry platy mame,

a jak vy žyjete

my ša nestarame.

Čom to na tim vychodi

tak ste zaostali?

ale dvoch prezidentiv

z vychodu zme mali.

Že ste tam chudobny

strašňi ša haňbili,

ale oni v Bratislavi ša

dobri nabalili.

Rušajte kus z rozumom

do Bratislavy ša ťahajte,

krompač i lopatu

Romom odovzdajte.

Bez €ura ani krok

Bez €ura u nas nichto

už ani krok nezrobit,

šytko už dorohe

ťažko ša na ňoho robit.

I nas hospodarska kryza

poznačila,

nejedna tovarňa už

vyrobu znyžyla.

Z dakotrych i ľudi

už het vyhaňajut,

bo robotu žadnu

už pro nich nemajut.

Od vyplaty do vyplaty

už dakotry žyjut,

žyvotnu uroveň panove

nijak nezvyšujut.

Už lem spominame

ked do roboty hnali,

ale vyplatu se

na čas nam davali.

I šistnastky u nas

dakotry ťahajut,

ale na vyplatu

mišaci čekajut.

A tak v bludnim kruhu

dovho ša motame,

jak zos ňoho vyjti

otvory hledame.

Veľo zme soj od toj

demokraciji sľubovali,

nadarmo na namesťach

kľuči štrngotali.

Neideme do peredu

lem špekulujeme,

špekulovaňom nikda

z krizy nevyjdeme.

Pravom ľude nespokijny

pravom nadavajut,

z roboty človek žyje

robotu nemajut.

Škoda štrajkovati

škoda nadavati,

abo revoluciju dalšu

treba planovati?

Lenin už nežyje

žeby jej urobil,

druhyj takyj na šviti

ša iši nenarodil.
A tak terpte chudobny

spaseny budete,

toto najlipše misce

v nebi dostanete.

Bila žena muža

Bila žena muža

rebra mu zlamala,

prišol domu pjanyj

do ňoho kopala.

Z korčmy jak hovedko

dvome ho ťahali,

pered dverami ho

ležati nechali.

Chudak ani neznal

jak ho dokopala,

žeby ku sobi prišol

vodom ho obľala.

Tota studena voda

svoje urobila,

žena soj dumala

že ho prizabila.

Mokry lachy na dvori

z ňoho zoblikala,

sušida z oblaka

nato pozerala.

Strašni dolamanyj

šytko ho bolilo,

žviduje ša ženy

što ša porobilo.

Dvome ťa priťahli

že ťa našli h vodi,

lachy do nitočky

mokry byli na tobi.

Posmoť! tam na plit

jem ich povišala,

žeby kus pereschli

jem ich zvykručala.

Dobri,že ťa mam

ženo moja zlata,

no v korčmi zostala

mišačna vyplata.

Jak keby doňoj čort vyšol

jednu mu strilila,

šytky dveri do domu

na kľuč zatvorila.

Pomišanyj švit

Šytko na tim šviti

už tak pomišane,

že štat z čistom rasom

už nikde nemame.

   Dajaky privandruvalci

v každim štati žyjut,                                                                                                   
                                                           žeňat ša vydavajut

                                                           i tam diti majut.

Ked dvi  narodnosti

do kopy ša dajut

mušat ša dohodnuti

že kotru uznajut.

Ked z jednoho štatu

ta ša nehadajut,

diti takoj narodnosti

jak rodiče majut.

A tak etnicky skupiny

v štatoch pribyvajut,

meno štatu tych

što prevahu majut.

De veľo tych menšin

už problemy majut,

do parlamentu do vlady

už ša šadi chpajut.

U tych malych štatikoch

ša bude rozhoduvalo,

jake nove meno

by mu pasovalo.

Može byti, že vekšina

menšinou ša stane,

do vlady-parlamentu

ťažko ša dostane.

Lem švitovy veľmoci

iši nadij majut,

že meno svoho štatu

dovho utrymajut.

Že je to vymysel

dachto ša zašmije,

ale čas ukaže

potim uvidime.

Netaky byli štaty

što pozanikali.

dejiny soj šytko

dobri zapisali.

Napr: Rakusko-Uhorsko

Sovietskyj Zväz, Juhoslavija

i Československa repiblika,

už pozanikali, len v dejinach

mena zapisany zostali.

Pani zima

Pani zima svoju

silu do ruk žala,

v polovički februara nas

šnihom zasypala.

Majiteli vlekiv

ruky zalamovali,

travu bylo vidno

vleky im stojali.

Na lyžarskych svahoch

kvitky rozkvytali,

ked ne šnihovy kanony

by zbankrotovali.

No Pan Boh nad nimi

jak keby ša zmiloval,

u pani zimy surni

tot šnich avizoval.

Žeby pani zima už

zasoby vypustila?

može z toho aviza

ša kus nazlostila.

Keď ho bylo malo

ta zme nadavali,

bo ani diti radosť

zo zimy nemali.

Teper veľo mame

ta zajs nadavame,

tiko veľo šnihu

kalamitom volame.

Drahy, presmyky, zemľu

šnihom zasypalo,

cestarim robotu

zajs porjadnu dalo.

Keby paky počasja

poťahovati ša dalo,

žaden problem zo šnihom.

by zme tu nemali.

Ale cile počasie

riadit dachto z hory

zato tu i šnihu

mame povny dvory.

Stratil pamjať
Povidat žena mužovi:

Što jes pamjať stratil?

včera večur jes

do domu netrafil.

Pamjať jem nestratil

porada dovho trvala,

kačmarka paliňky

ščiro nalivala.

Važny obecny veci

tam prejidnavali,

tak jak na jarmaku

šytky ša hadali.

Či do pivnoči mat byti

korčma otvorena,

to byla na poradi

tota hlavna tema.

Obchod otvorenyj

tu cilyj deň mame,

ale korčmu po obidi

chlopim otvorjame.

Kačmarka na urjad

sťažnosť napisala,

že z čoho ona bude

ditočky chovala.

Najvece palinky

poslancim davala,

žeby na svoju stranu

i starostu dostala.

Ale my ostatni

lem za eura pili,

nejem peršyj ženo

što domu netrafili.

Pamjať jem nestratil

chyža ša točila,

dos dovho jem čekal

žeby zastavila.

Ale jak ty vyšla

chyža už stojala,

že jem pamjať stratil

jes sobi dumala?

Muža vystrašyla

Žena barz pobožna

do cerkvi chodila,

iši za žyvota

trunu soj kupila.

Lem sama zos mužom

v tim domi byvala,

truna v peredni chyži

soj odpočivala.
Nebarz dobri z mužom

spolu nažyvali,

malo bylo dni

že ša nehadali.

Muž chodil ku sušidi

ale ona neznala,

bo by ho jak hada

takoj roztorhala.

Že vystrašyt muža

raz soj rozdumala,

do lach, što na smerť

ša vyoblikala.

Zapalila švičky

na muža čekala,

a tak jak mertvola

soj v truni ležala.

Ani neznam, Milyj Bože

jak ti ďakovati,

že na karchu strygu

už nebudu mati.

Že chodžu ku vdovi

za žyvota neznala,

to by nam kosti

šytky dolamala.

V ženi žlč kypila

ale vytrimala,

žeby na haňbu v truni

infarkt nedostala.

Takoj  volal vdovi

jaka vec ša stala,

žeby skoro prišla

bo žena skonala.

Naj ti bude zemľa lechka

nad trunom povidala,
lem pro sebe tvoho muža

teper budu mala.

Jak stavala z truny

jak keby skamenili,

ne mertvu ale žyvu

ženu uvidili.

Jak chopila mitlu

što v kuti stojala,

pokaľ cilu nezlamala

tak opaškovala.

Druhy platy

Od koli ľudstvo ľudstvom

uplatky ša davali,

i  na malych pozornosťach

veľo zarabľali.

Drobny suveniry, alkohol

koruny ša davali,

a tak daňi štatu

lechko unikali.

I za socializmu ša davali

za vekšy služby od

auta novoho

i kľuči davali.

No što ša robit teper

v demokraciji naši,

vo veľkom ich berut

našy papalaši.

Ne v obalkach davame

ale kufričkami,

keď nam protizakonni

dajak pomahali.

Dakotry profesiji

svoju taxu majut,

tiko kotryj bere

dobri ľude znajut.

Ani davati ani brati

zakon zakazuje,

ale povičte chto?

toto šytko skontroľuje?

Dakotry od uplatkiv
miliony majut,

jaky ľude hlupy,

že im ich davajut.

Dakotry taky drzy

uplatky žadajut,

bez uplatku ša vas

ani nevšimajut.

Ale tak nam treba

keď rozum nemame,

našto na oheň iši

benzin prilivame?!
Bezdomovci

Dobri ša nam dobri

na Slovensku žyje,

sudy ne ,lem policia

často vyrušuje.

     Domovu daň neplatime

plyn, vodu ani elektriku,

čom by zme nechvalili

našu republiku.

V liti jak turisti

de chceme byvame,

na zimu tepelne potrubja

sobi vyhledame.

Hrijeme ša jak pri pecu

o topivo ša nestarame,

na variňa plynovy

už variči mame.

Koruny daky ušetrime

nabitky nekupujeme,

posteli z kartonu

soj pripravujeme.

Chybujut nam pračky

ale nebanujeme,

prez lito v potoku

se soj vypereme.

A v zimi po šnihu

dovše poťahame,

a tak pradlo čiste

se na sobi mame.

Len z odstavenych vagoniv

nas nevyhaňajte,

pan minister, policistom

dakyj prikaz dajte.

Odstaveny vagony

železnica nepotrebuje,

už modernišy vozňi

sobi nakupuje.

Dajte daky dotaciji

vozňi odkupime,

jak šrotovu cenu

radi zaplatime.

Ušetrime Vam byty

kotrych malo mame,

bo slimačim tempom

moderny stavľame.

Problemy z nami nemate

nevraždime, nekrademe,

sem tam z kontajneriv

dašto odneseme.

Zo sudnoj sieni

Zo sudnoj sieni pribehy

v televiziji davajut,

na osudy druhych

ľude pozerajut.

Jaky to prestupky ľude

šelijaky majut,

i toty zakony

barz dobri poznajut.

Pro vystrahu druhym

pro ponaučiňa,

žeby ľude vidili

de byla pričina.

Veľo ľudi u nas

pred sud ša dostane,

jeden menšyj, druhyj vekšyj

ale trest dostane.

I ne povnolitni diti

pred sud ša dostanut,

do napravnych ustaviv

veľo ich davajut.

Za malyj prestupok
malyj trest davajut,

no za važny činy

roky dostavajut.

Za činy, kotry až

do neba volajut,

dožyvotie vezňom

dakotrym davajut.

I trest smerti dakotry

by soj zaslužyli,

toty paragrafy

u nas už zrušyli.

Što žyvot prinašat

šytko tam davajut,

jakych trestnych činiv

ša ľude dopuščajut

Smutny i veselšy

pripady tam mame,

z dakotrych vypovidi
i kus srandy mame.

( Sudca obžalovanomu)

Neskačte mi do reči

bo vas dam vyvesti!

z kym poidnavaňa

potim budete vesti?!

Peruniv ša bojala
Tak ša jedna žena

peruniv bojala,

na postiľ namontovati

hromozvod soj dala.

Dveri zamykala

ked perune striľali,

žeby ša nedaj Bože

ku ňi nedostali.

Ked kus zahrmilo

z poľa utikala,

šytko što želizne

drahom rozmetala.

V piňaženci raz veľo

eurocentiv mala,

chtikala kolo osady

na drahu metala.

Romove peruniv

barz ša nebojali,

toty eurocenty

z drahy pozberali.

Ked hrmiti perestalo

centiky hledala,

či ich nevidili

Romiv ša žvidala.

Nevidili zme pani

oblaky zme zatykali,

jak vy ta i my ša

peruniv bojali.

Jak bude hrmilo

se tadi vtikajte,

toty eurocentiky

po drahi metajte.

Sestrička na zubnim

Sestrička na zubnim

takoho konička mala,

vytorhnuty zuby

od každoho brala.

Už veliku krabicu

nazberanych mala,

jak ich využyti

často rozdumovala.

Šelijaky veľkosti

v ti krabici mala,

no najradše ditsky

zubky odkladala.

Dochtor ša z ňoj šmijal

že bude bohata,

ale keby zuby

zberala zo zlata.

Lem ša barz nešmijte

o tim rozdumuju,

može zo stoj zbirky

raz bohata budu.

Muža mala zlatnika

zbirku mu ukazala,

že na dašto pride

už ša radovala.

Što keby zme z toho

šperky narobili?

može ľude na nich

by ša i pobili.

Opracoval, ofuknul zlatom

persteni, nahrdelniky robil,

na ti ženini zbirci

miliony zarobil.

I dochtorova žena

nahrdelnik kupila,

z takym krasnym mužovi

doma ša chvalila.

Sestričko, tot Vaš muž

zlaty ruky mat,

taky prekrasny šperky

vyrobiti znat.

Že budu bohata

sami ste povidali,

nenadarmo dochtore

zubky ša zberali.

Zo zubkiv nahrdelnik

Vaša žena kupila,

ale zľavu muž dal
dešať percent platila.

Žena od radosti

muža cilovala,

ľude bišidujut

že ša z nim vyspala.

Što keby zme im totu

neveru vernuli?

što by ste pan dochtor

vy nato povili?

Jak pozeram na Vas

za hrich by stojalo,

i vece raz može

by ša opakovalo.

Zdravotni postihnuty

Zdravotni postihnuty

podporu dostavajut,

každyj mišac ho

poštou dostavajut.

Krasnyj list v decembri

šytky zme dostali,

žeby zme januar

dajak vytrimali.

Že mišac do zadu

ša bude vyplačalo,

nedostali zme podporu

strašni nas sklamalo.

Toty eura za februar

teper zme dostali,

čom už ste januar

pro nas vynechali?

Za december dostaneme

zajs až v januari,

jak keby ZŤP

januar nemali.

Može, že v januari

dupľom dostaneme,

abo na januar

šytky zabudeme?

De toty prispevky

za januar ste dali,

može, že porožňu

kasu ste už mali?

Tak vypadat, že mišac

ste nam odpisali,

na podporu jedenacet

už lem nam zostali.

Može, že tot januar

nam vynahradite,

jak to ťažko ZŤP

može pochopite.

Veľo ľudi za barly

zbitočni dostavajut,

dakotry jak pozeram

na paradu majut.

Ale my bez nohy (noh)

ani krok nezrobime,

lem na invalidnim

vozičku sidime.

Urobte kontrolu

davajte podľa zakona,

nikomu už nevyrosne

ruka ani noha.

Slušnosť a neslušnosť

Slušnosť naša, slušnosť

čom ša nam vytračaš,

ne tym smerom jak chceme

opačni nam kračaš.

Ku tym, što neslušny

ku tym ša pridavaš?

jak vidno ani ty už

totu slušnosť nemaš.

Ku tym, što uražajut

už z nima paktuješ,

čom to svoje ja

až tak ponižuješ?

Žyju midži ľuďmi

što slušnosť nepoznajut,

tak jak magnet midži sebe

ňa šytky ťahajut.

Ale sľubuju Vam

nebudu z nimi žyla,

že nedobri robľu

už jem pochopila.

Dale budu tom slušnosťom

jaku ste poznali,

to len neslušny ľude

tam ňa zverbovali.

Jaky to dobry ľude

ked ša neuražajut,

toto slovo neslušnosť

ani nepoznajut.

Naj toty neslušny

dale ša uražajut,

mene midži sebe

nikda nedostanut.

Slušnosť nato prišla

čom jej tam ťahali,

za zradu veliky

hrošy sľubovali.

Ale my što slušny

svoje nezradime,

ani za miliony

tam neprestupime.
Dopravny nehody
Neje hodiny ani dňa

žeby ša dašto nestalo,

do kronik veľo nehod

už ša zapisalo.

Na mori, zemli, vo vzduchu

nehody ša stavajut,

pri kotrych žyvoty ľudi

jak svičky zhasinajut.

Byli i dakoli

no tiko ich nebylo,

no ľudstvo z technikom

do peredu pokročilo.

Moderny auta, lodi, letadla

ľude vydumali,

žeby ša čim skore

do neba dostali.

Dakotry letadla

rychlosť zvuku prekonajut,

što na nich vojensky

pilote litajut.

Pid nehody technika

stara ša podpisuje,

stroji zastaraly

se dašto zhapruje.

Autobusy u nas

jak keby zakľali,

veľo ľudskych žyvotiv

už soj vyžadali.

Tiko havarij autobusiv

zme nikda nemali,
upotrebovany z  prevadzky

ša vyraďovali.

I pri novych može

dašto by ša stalo,

ale tu už ľudske „ja“

by rozhodovalo.

Že de je pričina?
to lechko zhadati,

spoľahlivu techniku

predpisy dotrimati.
Profesionalny zbojnici

Byli dakoli zbojnici

što bohatych okradali,

zamky i kašteli

sem tam vypaľovali.

Proti dnešnim zbojnikom

byli amaterami,

pred zakonom utikali

po lisoch byvali.

Ale dnešni zbojnici

v prepichu byvajut,

v pristavoch kolo morja

krasny vily majut.
Toty najšykovnišy jachty
i letadla majut,

pred zakonom jak chcut

ta tak unikajut.

Dakotry znamosti

z politikami majut,

i im dakotry už

k bohatstvu pomahajut.

Že ťažko ich odhaľat

dobri oni znajut,

i v policiji veliku

podporu už majut.

Naoko slušny ľude

dobru povisť majut,

napisane na čeli

že zbojnik nemajut.

A tak zbojnici- amateri

i za nich pikajut,

nemajut znamosti

lechko ich jimajut.

Policija ša chvalit

že ryby už majut,

a veľryby sobi

nadale plavajut.

Darovana slivovica

Gratis jem raz dostal

domašňu slivovicu,

dal jem jej do špajzu

na verchňu policu.

Taky zbitočny veci

zme tam odkladali,

malo koli dašto

z polici zme brali.

Jakoskaj jem zabyl,
že slivovica tam odložena,

no otim neznala

ani moja žena.

Roky ubihali rychlo

fľaška tam ležala,

na ti polici žena

štoskaj raz hledala.

Što u ti fľašci maš?

Žena ša žvidala,

že daka chabzivka

može soj dumala.

Take štoskaj žovte

pacurky po ňi bihajut,

to kvalitny napoji

take dašto majut.

Až potim mi zapalilo,
že ja jej tam položyl,

žeby kus dozrila

zato jem odložyl.

Ženo! To slivovica

pred dešatymi rokami darovana,

tota dobry grady

teper bude mala.

Otvoril jem fľašku

i ona pokoštovala,

ale takoj fľašku

z ruk mojich vyrvala.

Tota slivovica

v žaludku ňa zahrila,

bude ša jak lik

po štamperliku pila.

Kižača farma

Na kižači farmi

tristo koz trimali,

ale capiv lem dešať

neraz nadavali.
Vadili ša z farmarom

što soj dovoľuje,

že ich tristo koz

načisto domorduje.

Každyj deň neskačete

ta čom nadavate?

žradlo tu kraľovske

kolo mene mate.

To pravda pan farmar

na žradlo nenadavame,

ale slabu kondiciju

dakotry už mame.

Ked lem tricet-šteracet

denni nas potrebujut,

ale ked naraz sto

ta nas domordujut.

Tot najstaršyj cap

bokom ša odťahuje,

chudak stratil rozum

lem jednu miluje.

Mat vin dobryj rozum

lem soj vylihuje,

vy ša dorobite

a vin oddychuje.

Od dnes toho capa

na samotku dame,

misto dobroho žradla

lem vodu mu dame.

Koza za farmarom

prositi chodila,

žadnoho z molodych

capiv neľubila.

Žadny vynimky kozo

od mene nedostaneš,

kotryj bude pridilenyj

ta toho dostaneš.

Jak jem oral pole

Jak jem oral pole

solnečko švitilo,

koničkovi i mi

barz horjačo bylo.

Toto pole dovhe

ťažko ša oralo,

dva mišaci nijak

unas nepadalo.

I mi ša za pluhom

barz ťažko chodilo,

ani na minutu sonce

tu nepovolilo.

Pomaly z koničkom

už zme vystavali,

što keby zme kus

prestavku soj dali?

Tak ša ozval mij

konik unavenyj,

v canistri pro ňoho

oves pripravenyj.

Iši jednu borozdu

dovhu vyoreme,

pid košatu lipu

do tiňa lehneme.

Posmoť gazdyňa naša

už olovrant nese,

na vypiťa može

dašti mi prinese.

Pid tom lipom troje

soj odpočineme,

potim dvome dajak

pole dooreme.

Nabereme novych sil

pole dooreme,

potim ša pomaly

do domu verneme.

Kviťa opadalo

Zos našoj jabloňi

kviťa opadalo,

pro novu urodu

dobryj zaklad dalo.

Zeleny holovky

už ša ukazajut,

pčolky kolo nich

už nepolitujut.

Z kvitkiv solodkyj nektar

už soj pozberali,

už na druhy kvitky

pro nektar litali.

Dodžik teplyj padal

jabka vyrastali,

krasny červeny byli

ked už dozrivali.

Toty slaby pomaly

na zemľu padali,

lem toty najkrajšy

už na ni zostali.

Barz dobru urodu

z jablinky zme mali,

i toty padavky

tyž zme pozberali.

Otec metal do bočky

veľo opadanych bylo,

žeby ša tam šytko

dobri prekvasilo.

Vica ša žviduju

što to bude z toho?

Palinočka synu

pro chlopa dobroho.

Z jablok palinočku

Kalvados volajut,

odbornici vypalili

barz dobri ho znajut.

Čistickyj jak slza

i z chlopom zamituje,

ale z tym što ho

barz veľo vypije.

Sklamalo divčatko

Čom jes ňa divčatko

čom jes ňa sklamalo?

take molodeňke

už jes ša vydalo.

Že už maš frajira

jes ša nepriznala,

zomnom jak z kartami

jes ša zahravala.

Dumal jem, že budeš

moja frajiročka,

za pačili ša mi

tvoji čorny očka.

Anim nepočital

že budeš klamala,

ked svoje serdečko

mi jes obicala.

Ale tak ša stalo

jak ša malo stati,

nebudu už tvoji

lička cilovati.

Kus budu smutiti

za čornyma očami,

nebudem ša stričati

vecej večerami.

Žyvot pide dale

i voda teči bude,

i moje serdečko

na tebe zabude.

Lem žeby ty divče

neobanovalo,

či jes muža sobi

spravnoho vybralo.

Poduvaj vitriku

Poduvaj soj vitrik
poduvaj po poli,

šytko jem zrobila

bo jem mala koli.

Z poľa što jem mala

šytkom pozberala,

banduročok krasnych

veľom  nakopala.

I zelenina chvala Bohu

krasna zvyrastala,

na zimu do komory

jem poukladala.

Na jabloni zostali

lem neskory jabka,

jablinočka nizka

obtorhat ich babka.

Toty linivy iši

na poli veľo majut,

že šnih nebude kuril

tak sobi dumajut.

Teper ich nahnalo

jak šnih polituje,

ale takych ľudi

nichto nesanuje.

Jak byl šumnyj čas

ša neponahľali,

a z tych što robili

iši ša šmijali.

Teper ša nešmijut

o pomič žadajut,

hlupy toty ľude

što im pomahajut.

Najdut ša i taky

što jim pomahajut,

ale zaplatiti

dobri sobi dajut.

Tak ša začinalo

Peršy ľude iši

pismena nepoznali,

posunkami, znakami

ša dobišidovali.

Pak vznikali slova

pismena vydumali,

vznikla korotka veta

hola ji povidali.

Prikladali slova

holu oblikali,

totu vetu rozvytu

pizniše nazvali.

Vznikla abeceda

slova pribudali,

i pisati ľude

už ša pokušali.

Pokaľ nebyla tužka, pero

hušačim brkom pisali,

roznofarebny atramenty

potim vydumali.

Diti už povinni

do školy chodili,

čitati, pisati, rachovati

v školi ša učili.

Počitadlo derevjane

guľočky posunovali,

dnešňi diti nad tym

by ša zašmijali.

Tak jak na kalkulački

šytko vyrachovali,

Rusi po obchodoch

barz dovho ich mali.

Mudry ľude potim

papir vydumali,

plňacimi perami

už ľude pisali.

Holodna mačka
Ležyt mačka od holodu

slaba pid dverjami,

dovho dobri služyla

na dvir jej vyhnali.

Pokaľ myšy imala

se moloko mala,

už tri dni perešli

ked ho nedostala.

Zdochneš od holodu

ked nebudeš imala,

pered troma dňami

jem ti povidala.

Daj ša mi gazdyňo

moloka napiti,

nemožu taka slaba

myšu uloviti.

Išol kocur okolo

šytko mu rozpovila,

jakyj trest gazdyňa

pro ňu urobila.

Ked myšy imame

dobri nas hodujut,

ked už nevladame

na dvir vymitujut.

Mi myšu poimati

to pro mene hračka,

ale ty nevladaš

už jes stara mačka.

Ku svoji gazdyňi

mačko ťa odnesu,

moloka dostaneš

i myšu prinesu.

Vidno, žes dobračisko

šumni ti ďakuju,

uznal jes, že odpočinok

teper potrebuju.

To i ľude pokaľ robľat

ta ich uvažajut,

a tych starych do domu

dochodciv davajut.
Fešak kocur

Krasny čorny bajusy

slovom fešačisko,

každomu ša chvalil
staryj kocurisko.

Se rano bajusy soj
kefom vykefoval,

žadnoho holiča

vin nepotreboval.

Jak ihly na každu stranu

bajusy stojali,

ani na morozi

ša mu nelamali.

Jak ty ich pestuješ?

Kocuri ša žvidovali,

bo im na morozi

často ša lamali.

O bajusy panove

slabo ša starate,

nemerznucom masťom

čom nenaterate?

Taku masť mi poslal

stryko z Ameriky,

problemy mi nerobľat

morozy veliky.

Ale my tym strykiv

fešaku nemame,

po lekarňach masti

šelijaky hledame.

Ale taku jak ty maš

išio nevydumali,

žeby ša bajusy

v zimi nelamali.

Perepalenym olijom

soj ich naterajte!

Ale mačkam cilyj deň

čistyj pokij dajte.

Smote jak ňa mačky

šytky radi majut,

podľa pachu bajus

v seli ňa poznajut.

Pripravky na rajbaňa
Na praňa gazdyňo

použyvaj “ Vanišh”,

masti ai  škvrn

na pradli ša zbaviš.

V televiziji reklamu

každyj deň davajut,

gazdyni zvedavy

šytko vyskušajut.

Že pripravky dobry

zaruku davajut,

no kvalitny doroho

strašni prodavajut.

I moja žena raz

porošok skušala,

čisto novu pračku

na narodeniny dostala.

Šytko što trebalo

šytko tam zmetala,

koli pračka vyrajbat

barz dovho čekala.

Pere už do obida:

Mužovi povidala,

a do teper mužu

iši nevyprala.

A zapla jes pračku?

muž ša jej žviduje,

abo v elektriki

zajs dašto hapruje?

Posmotril na pračku

kontrolka nešvitila,

može ša poistka

dajaka vybila.

Šytko skontroľoval
chyba nikde nebyla,

ale žena pračku

rjadni nezapnula.

Čaša vina

Z poharom dobroho vina

na zdravičko čerkame,

zlatyj mok hroznovyj

šytky radi mame.

Jak keby kus sonca

z vinom zme vypili,

na solnečnych svahoch

revu se sadili.

Keby zem vinnu revu

u nas nepestovali,

spoza hranic by zme

vinko dovažali.

Bez vinka dobroho

smutok by zme mali,

zato ho tak z laskou

pestujut vinari.

Na slnečnych svahoch

vinko dorabľame,

i ked mena tych slavnych

u nas iši nemame.

No cilkom to nepravda

„Tokaj“ ša približuje,

pomaly švitovym

vinam konkuruje.

Žadny vyznamny udalosti

oslavami by nebyli,

keby dobry vina

na stoloch chybili.

Červene abo bile vinko

buď nam pozdravene,

na tvij žyvot dovhyj

čašu pidojmeme.

V radosti ani v smutku

žebys nas nezochabilo,

bez tebe každomu

by barz smutno bylo.

Lem roď ša na svahoch

bile i červene,

može i my raz švitovy

vina doženeme.

Bratislava

Bratislava hlavne misto

nič tam nechybuje,

bodaj by chybovalo

o šytkim rozhoduje.

Parlament, vlada, ministerstva

svoje sidla tam majut,

blišša sovočka jak gerok

hesla ša trimajut.

Dobry platy, robotu

šytko pid nosom majut,

na Slovensko male

z Devina pozerajut.

I keby tam byla zvizdareň

cile Slovensko by nevidili,

zvekšovaci skla

iši nekupili.

No i keby kupili

nič by nevidili,

lem keby na vychod

častiše chodili.

Ale heslo ich take:

Šytko pro Bratislavu,

bo se hlavne misto

robit štatu slavu.

Povidajut, že na regiony

jednak pozerajut,

toto što v Bratislavi

regiony nemajut.

I ked štatnu kasu

šytky naplňame,

z toj kasy na vychod

malo dostavame.

Lišky dobru nič

už tu nedavajut,

až tak zle tu neje

kuščik pravdy majut.

Dajte nam robotu

my Vam ukažeme,

prezidenta z vychodu

dakoho pošleme.

(Rusin) prezidentom?
Keby byl Rusin prezidentom

dobri by zme ša mali,

rusine od roboty nikda

ruky neodtihovali.

V prezidentskych voľbach

Rusin kandidoval,

pered menom i za menom

veľo tituliv mal.

Nevytrimal z nervami

že troch až zme mali,

ale svoji sľuby v

skutky nepremiňali.

I vin veľo nasľuboval

ľude holosy mu dali,

že prezident z menšiny

nato nedumali.

Nova mitla dobri mete

sľuby ša plnili,

ľude soj vydychli

že dobri volili.

Dvojnasobny platy

što Dzurinda sľuboval,

navrh do parlamentu

o tyždeň putoval.

Bez pripomienok poslanci

navrh podporili,

daky toty eura

i sobi zvyšyli.

Opozicija i koalicija

ruky soj podali,

jak rozumny politici

konečni jidnali.

I narodnostny trenici
v štati perestali,

ľude spokijny byli

i našy Maďari.

V štati rovnopravnosť

jak mat byti nastala,

veselo plapolala

nad hradom zastava.

Jak otec Masarik

midži ľudi chodil,

ale žadnu ochranku

zo sobom nevodil.

Našto by mu byla

i tak by ho neochranila,

keby nahodou kuľka

daka zabludila.

Lipše jak ochranka

ľude ho chranili,

de prišol žyvyj štit

šadi mu robili.

Ľude na ulici soj

ruky podavali,

jak braťa i sestry

z každym ša vitali.

V Europski uniji

neraz nas chvalili,

keby šytky štaty

tak dobri volili.

Ked jem ša zobudil

nič ša nezminilo,

toto neuveritelne ľude

v noči ša mi snilo.

Už lem vzduch zadarmo

Zadarmo v demokraciji

ľude niž nemajut,

už i na prirodu

eura vydavajut.

Zakonom chranenych

veľo rastlin mame,

pokutu platime

ked ich vytorhame.

Ptachy, stromy, živočichy

dakotry chranime,

za odstrel, zničiňa

pokuty platime.

Za vlastnyj lis, zemľu

daň od nas žadajut,

i ked vo vlastnictvi

ho štaty nemajut.

I toto što vlastnime

jak keby naše nebylo,

šytko što užyvame

šytko ša zdanilo.

Iši dobri, že za mačku

daň nevyberajut,

ale už za psa

poplatky žadajut.

Plyn, vodu, elektrinu

zadarmo nemame,

baz veliky €ura

ročni vydavame.

De už toty časy

ked lipše zme gazdovali,

potraviny byli tuňi

veľo služeb pro ľudi

zadarmo zme mali.

Iši ostal vzduch

za kotryj neplatime,

či tak bude dale

iši uvidime.

Potim tu dakotry

už ani nedychali,

bo na vzduch €ura

by im chybovali.

Nič neje bez hranic

Nedohľadny ďaľky ľude

nekonečny volajut,

ale šytky veci, ďaľky

svoji hranici majut.

I šyroke dovhe pole

mat svoji hranici,

za nim dake veľkomisto

nedohľadny ulici.

No i toty ulici

dakde konec majut,

i ked ša tym mistom

jak nitky pretinajut.

Šytko na roviňi

nedohľadne volame,

no i na rovini

hranici pozname.

Že laska je nekonečna

može pravdu mame,

ked z hľadiska všeobecnoho

ju porovnavame.

Ale v skutočnosti

mat hranici svoji,

raz pride konec lasky

moji abo tvoji.

I vesmir je nedohľadnyj

tak sobi dumame,

no na šytkych planetach

začatok i konec mame.

Bez hranic nič neje

i ked jednu rozburame,

za tom rozburanom

takoj dalšu mame.

I šytky rovnobežky

hranici svoji majut,

letci, namornici

dobri ich poznajut.

I nedohľadny oceany

svoji berehy majut,

pri kotrych i zaoceansky

lodi pristavajut.

Bosorka
Žyla na seli žena

čarovati znala,

što ša dije v seli

o šytkim prehlad mala.

Na maly živočichy
peremeniti ša znala,

bo na toty vekšy

sobi netrufala.

Što kotra gazdyňa

v skriňi abo komori mala,

o tim bosorka dobri

už o šytkim znala.

Kotryj ku kotri chodit

jak konička pestovala,

ked jak myša abo mucha

na nich pozerala.

Neraz ľudi tak zvadila

že ša rozvadžali,

zato tych rozvodiv

tu najvece mali.

Sušid miloval sušidku

jak ropucha pozerala,

što mat sušid za lubom

to ona neznala.

Što tu hledat ropucha?

Sušid ša žviduje,

po blizku mal vily

na ňu ša rychtuje.

Prepichnul nohu ropuchi

lem tak zakvakala,

v bolesťach pid lopuch

jakos doskakala.

Rano stritil ženu

noha obvjazana,

jak ho uvidila

od ňoho vtikala.

Na totu ropuchu včera

ty ša premenila?

nepichnul jem vece raz

bo by jes nežyla.

Nezhody-problemy

Nezhody, problemy ľude

midži sobom majut,

jedny ša dohodnut

druhy ša hnivajut.

Neraz pro maličkosti

dovho ša hnivajut,

tak jak pes na mačku

na ša pozerajut.

Každyj deň čitame

v televiziji pozerame,

tiko ľudi ta každyj

na serci dašto mame.

Toty slovny perestrilky

na žyvot nešahajut,

ale kuľky neľutostny

žyti nam nedajut.

Hadame ša na majetkoch

krademe, pidpaľujeme,

v tot čas nemyslime

že do neba nepideme.

Pri zlosti žlč vzkypit

nervy ša napinajut,

od takoho človeka

i muchy chtikajut.

Nedumat na nasledky

ani na zakony,

ľudskosť abo laska

vzďalena na hory.

Darmo, že trestame

harešty povny mame,

zrobiti porjadok

v štati soj nezname.

Každyj robit što chce

demokraciju mame,

čom pro tych što vražďat

trest smerti nedame?

V hareštoch soj vezni

jak v hoteloch byvajut,

lipše jak na slobodi

dakotry ša majut.

Muživ kadrovali

Zyšli ša sušidky

o mužoch debatujut,

jak kadrovy referentky

šytkych prekadrujut.

Z Nižňoho na Vyšni

šytkych skadrovali,

vlastny mužove im

na konec ostali.

Každa jedna što znala

na muža povila,

lem slovo pochvala

z ust nevyletilo.

Tot mij pijačisko

denni v korčmi sidit,

mimo toj palinky

inše nič nevidit.

No povič sušidko

to manželstvo dajake?

keď slovo mile od ňoho

nečuju nijake?

No tvij vzornyj muž

do korčmy nechodit,

garaž otvorena

se tam dašto robit.

Ked z garažu pride

ta z nim zamituje,

tak jak zos pijakom

što palinku pije.

V garažu palinku

jem neobjavila,

na regali fľašok

veľo jem vidila.

Nafta, benzin, olij, barva

na nalepkach napisane,

neznam jak ku palinci

vin ša tam dostane?

Što keby jes jednu

fľašku otvorila?

Ani za švit Božyj

žebym ša otravila?

Televizija

Televizor dobra vec

što zme vydumali,

nit už domacnosti

žeby ho nemali.

V televiznim programi

každyj dašto najde,

pohodlni v papučach

soj do švita zajde.

Pro molodych i starych

programy davajut,

kanaly jak choťat

ta soj prepinajut.

Diti soj najradše

rozpravky pozerajut,

pid nazvom Jim-Jam

ich od rana majut.

Fanušikove pri nim

maleňkyj raj majut,

nichto ich nečuje

schuti nadavajut.

Tanečnu šou, krvaky

molody pozerajut,

abo filmy zaľubeny

spati im nedajut.

V molodšim roku rodženy

ľudovky radi majut,

dakotry i rozpravky

radi pozerajut.

Dakotry jak diti

pri nim zaspavajut,

ked ša žvidate što bylo

oči otvorjajut.

Jak tabletky na spaňa

program užyvajut,

nečudo, že v noči

už spanok nemajut.

Tranzistory, radia

davno vyšli z mody,

hneskaj lem mobily

už nošat molody.

Odkopnuta jak lobda

Začali choditi spolu

do oka soj chpali,

jak ša šytko skončit

ani jedno neznali.

Spočatku jak vo filmi

šytko im klapalo,

byl veselyj večur

vesele bylo rano.

Tak jak neviňatka

za ruky ša vodili,

ani cilovati pred ľuďmi

už ša nehaňbili.

Internat byl ich domov

každyj deň ša stričali,

v nevelikim misti

spolu študovali.

Že laska bude vična

tak sobi dumali,

pokaľ ša o sobi

pravdu nedoznali.
Stritil ša z kamaratkom

što spolu byvali,

ani vin ani ona ša

spolu nepoznali.

Že sut dobry kamaradky

dobri nažyvajut,

že každu nič spolu

na lov ša vyberajut.

Študenti Afričane

dolariv jak hnoja majut,

za poskitnuty služby

ščiro rozdavajut.

Že oni spolu choďat

kamaradka neznala,

inšak toty vylety

by mu nevykecala.

Ked ša stritli večur

laska ich stroskotala,

jak odkopnuta lobda

do autu dopala.

Veľo takych lasok

neraz stroskotalo,

zato, že jedno druhomu

dašto zamlčalo.

Človek nikda neznat

što z kotroho ša vykľuje,

škoda už ked jedno

za druhym banuje.

Synu mij

Synu mij, synu mij

što lem bude z tebe?

nesluchaš vica svojoho

nesluchaš ani mene.

Dobri ťa chovame

nič ti nechybuje,

može ti v holovi

dašto preskakuje?

Nič ti nechybuje

dochtori povidajut,

neposlušnosť chorobu

oni nepoznajut.

Poza školu chodiš

učitele ša sťažujut,

že hodiny nedoženeš

kotry ti chybujut.

Vyrušuješ druhych

na učiňa nedumaš,

što ša plane stane

ta lem ty vydumaš.
Že hraš dobri fotbal

učiteli znajut,

v športi ti veliku

buducnosť davajut.

No vidite rodiče

i toto je škola,

budu ša zdokonaľoval

buducnosť je moja.

Tomu što nerozumľu

nebudu ša učil,

čitati, pisati, počitati

už jem ša naučil.

Slavny kluby futbalovy

už na ňa čekajut,

miliony za nastup

do mužstva davajut.

Futbalisti što ani školu

zakladnu nemajut,

na futbalovych hriskach

slavu ziskavajut.

Vojna sviň

Na koryti sviňi

strašni ša pobili,

čisto nove koryto

na trisky rozbili.

Dobre jidlo gazdyňa

každyj deň davala,

ku korytu sviňa

každa ša nedostala.

Toty što silnišy

sobi hodovali,

tych slabšych jak myšy

od koryta vyhnali.

Kupil gazda koryto

velike pozinkovane,

že ku korytu teper

každa ša dostane.

Zmistili ša šytky

i tak nadavali,

že najlipšy kusky

silnišy soj brali.

Kupil iši jedno

koryta dva mali,

že v druhim koryti vece

zajs ša pohadali.

Zmenšame ich zo ženom

sobi povidali,

toty, što veľo žerli

na bitunok dali.

Perestal boj o koryta

i jedno stačilo,

že zbitočni ša hadali

svinstvo pochopilo.

O koryta u nas

nelem sviňi ša bijut,

našy politici tyž

takyj šport milujut.

Keby byli se povny

by ša nehadali,

od koryta ku korytu

by ša neťahali.

Bitka v korčmi

Prišli dvome čudži

šili soj ku stolu,

byli abstinenti

dali soj kofolu.

Na seli ša najde takyj

što rad zadarmo pije,

čudžich i domašnich

v korčmi otravuje.

Od rana už vypil

vece poharikiv,

teper otravoval

nealkoholikiv.

Neotravujte nas!

my vas nepozname,

pro ožranych jak vy

zbitočny nemame.

Jak keby na oheň

benzinu priľali,

jak zareaguje

dovho nečekali.

Z pivom nedopitym

oboch pooblival,

stoličku zobrati

do ruk ša rychtoval.

Toty dvome jak zistil

policajti byli,

zo zemli zňati stoličku

mu nedovolili.

Ľude! To ste nevidili

jak ho tam hlaskali,

jeden žal telefon

zachitku volali.

Od todi jak vidil

že dachto pje kofolu,

daleko ša trimal

od takoho stolu.

Poučiňa take:

Čudžim pokij dajte,

a do čudžich veci

nikda nis nechpajte.

Panika v letadli

Dopravne letadlo

do burky ša dostalo,

tak jak z dakom hračkom

znim namitovalo.

Blesky ša zblaznili

dookola striľali,

ale silnyj hromozvod

na letadli mali.

Kapitan vyhlasil

žeby ša priputali,

holovy žeby soj

na kolina dali.

Z tych burkovych chmar

doraz vyletime,

bo nad morjom dosť

vysoko letime.

Kapitan mal pravdu

zos chmar vyletili,

jasne sonce i nebo

nad sobom vidili.

Cestujuci vydychli

hrozu prekonali,

ale vyzvu od kapitana

dalšu už sluchali.

Važeny cestujuci

už zme dolitali,

šytky motory nam

služby vypovidali.

Cestujuci ša na holos

ku Bohu molili,

žeby toty motory

dajak naskočili.

Stal ša zazrak ľude!

Motory naskočili,

že molitva pomohla

šytky uvirili.

Z nemožnoho možne

dakoli ša stane,

či molitva pomohla

to nichto nezname.

Z didovoj pamjati

Dovhy zimny večery

dida zme prosili,

žeby zo žyvota svoho

dašto nam povili.

Veľo toho dido

v žyvoti preskakali,

18.ročnoho ich

za vojaka žali.

Pripalili soj pipku

paru raz soj poťahovali,

i rukom jak se

bajusy pohlaskali.

Do Rakusko-uhorskoj armady

za vojaka ňa žali,

na ruskyj front bojovati

takoj nas poslali.

Pri peršim utoku Rusi

šytko roztriľali,

a žyvych na Sibir

šytkych nas poslali.

Ťažko na toty morozy

zme sobi zvykali,

murovany domy

žadny tam nemali.

V derevjanych domoch

dozorcove byvali,

što nas každe rano

do roboty hnali.

A toty ostatni

zo šnihu domy mali,

toty domy oni

Igly nazyvali.

Jak treba stavľati

Rusi ukazali,

potim zme soj sami

Igly budovali.

Vyznačili zme kruh

do pivpasu šnih vymetali,

z lopatami šnih jak kvadry

zme pripravovali.

Jak kruhovu pivnicu

Iglu zme vymurovali,

potim cilu šnihom

zme ju obsypali.

Teplom vodom cila

byla pobryskana,

o hodynu jak lid

cila ša bliskala.

Spid šumni solomom

zme soj vystelili,

solomu vojenskom

celtom zme prykryli.

Jak dveri mala dira

dobri nam služyla,

bo veľo morozu

dnuka nepustila.

Ked zme išli spati

diru zme zachpali,

kožuchom vojenskym

zme ša prikryvali.

Iglu svojim dychom

dobri zme vyhrivali,

neraz i kožuchy

zme zo ča zmetali.

Stavajte Austrijci!

Dozorcove volali,

chliba, soloniny, čaju

na raňajky dali.

Stavľali zme železnicu

ťažko zme robili,

derevjany podvaly

na plečach nosili.

Jak jem ša dostal domu?

Vidžu, že čekate!

poťahli soj z pipky

doraz ša doznate.

Železnicu pomaly

zme dokončovali,

tych što dobri robili

domu už puščali.

I na drahu rubli

dajaky nam dali,

žeby zme po drahi

neholodovali.

Zos toho Sibiru

strašňi dovha draha,

kotra do Prešova

dva tyždni trimala.

Ked zme prišli do Prešova

byli zme jak doma,

do Svidnika jem kračal

z kamaratami dvoma.

Jak vojaci rezko

zme sobi kračali,

rodiče nas doma

ani nepoznali.

V ti chyži de sidime

porih jem ciloval,

že jem zdravyj šťastni

domu pricestoval.

Z didovoj pamjati

(pokračovaňa)

Na druhyj večur dido

pipku jak kanom naladovali,

škipom zo šparheta

soj pripaľovali.

Na babu na pecu

dvaraz zažmurkali,

i bajusy sobi

dvaraz pohlaskali.

No, povičte de zme

včera perestali?

Didu jak ste porih

doma cilovali.

Že, konečni jem doma

otec i mama ša radovala,

jak kraľovi zamišku

na stil mi davala.

Mami slzy od radosti

až na stil padali,

otec od radosti

chabzivku popivali.

Roky synu už maš

mama mi povidala,

či jes doma Hanča

už ša žvidovala.

Barz dobra divočka

na tebe čekala,

napadnikiv mala

a ša nevydala.

Tak jem dumal mamo

že ňa zanechala,

pisma jem ji pisal

neodpovidala.

Povič mamko žeby

večur ňa čekala,

potim ša jej žvidam

čom neodpisala.

Jak jem prišol večur

ani ňa nepoznala,

že pravda holovom

i baba kyvala.

Dobri, že jes prišol

dovho jem čekala,

ale list jem žaden

od ťa nedostala.

Može ša stratili

vojnovy roky byli,

zato pisma moji

dakde ša stratili.

Ďakuju ti mila

že jes ňa čekala,

žeby jem ťa zobral

mama povidala.

I keby nepovila

moja by jes byla,

bo ty ša mi Hančo

od mala pačila.

A tak nam rodiče

svaľbu urobili,

až dva dni na svaľbi

hosti ša hostili.

Syna i dvi divky

zme spolu vychovali,

dobry byli diti

radisť zme z nich mali.

Syna tak jak mene

na vojnu zobrali,

a tak jak i mene

proti rusom poslali.

V druhi švitovi vojni vojaci

jak muchy padali,

do teper nezname

de ho pochovali.

Jedna divka hmerla

vaša mama ša vydala,

do druhoho domu

ša odsťahovala.

Baba na tim pecu

holovom prykyvovala,

bo nas jak vnučata

šytkych rada mala.

No na hneskaj dosť

dido povidali,

z kanona veselo

sobi zabafkali.

Z didovoj pamjati

(zakinčiňa)

Vyskoho viku

dido ša dožyli,

keby iši rik

stovku by slavili.

Na dida i babu

často zme spominali,

jaky byli dobry

až teper zme znali.

Naj jim bude zemľa lechka

veľo ša natrapili,
tot vičnyj odpočinok

sobi zaslužyli.

Jakoho zme mali dida

vnučatam povidame,

či nas tak budut radi mati

to iši nezname.

Ale vnučata dida-babu

šytky radi majut,

dakotry lipše jak rodiče

ša o nich starajut.

Zato povidame diťom

dida-babu radi majte,

jak sluchate nas

ta i ich sluchajte.

Ked nebudut žyti

na nich spominajte,

cholem na dušičky

kvitok na hrib dajte.

Jak to dobri že dida

i babu iši mame,

veľo zaujimavych veci

od nych ša dozname.

Sut diti što babu

ani dida nepoznajut,

zato tak minulosť

dobri nepoznajut.

Keby didove i baby

dovše z nami byli,

oni zato nemožut

že skorše ša narodili.

Može didami, babami

raz i my budeme,

ale tiko rokiv jak mij dido

ša nedožyjeme.

Keby zme take zdravičko

jak naš dido mali,
cilyj život dido

dochtora nepoznali.

Mij otec ich syn

už protezu mali,

dido što to zubar

ani nepoznali.

Što jes zo zubami robil?

Dido ša šmijali,

vicovi tak jak keby poza ucha

jednu vypasali.

Granat mi ich vybil

vicovi odpovidali,

na vojni zubami zme

granaty odiščovali.

Veterani hrdinove
Chvalili ša v korčmi

dvome veterani,

što v druhi švitovi

vojni bojovali.

Jeden palubnyj strelec

druhyj pilotoval,

v letadli vysylačku

tretij obsluhoval.

V kormči kolo piva

ša do reči dali,

šytky dookola

hrdiniv sluchali.

Raz zme vyletili

krasni jasno bylo,

zrazu ša v letadli

štoskaj pokazilo.

Ponad lan pšenici

nevysoko zme letili,

nimci jak na strelnici

tak do nas palili.

Može toto letadlo

oni poškodili,

pristati do pšenici

tak nas prinutili.

Nabojiv v letadli

do zasoby zme mali,

pripraveny zme byli

ked ku nam bižali.

Pšenica vysoka, husta

často ša zamotali,

my ich z kulometom

jak pšenicu pidkošali.

Vidili, že nesrandujeme

ruky pidnimali,

dakotry na viky

v pšenici zostali.

Šytky zbrani što mali

do pšenici zmetali,

zo zdvihnutymi rukami

k letadlu kračali.

Vidite toty medajli

na hruď ukazali,

za hrdinskyj čin

šytky zme dostali.

Šytko što povidali

sobi vydumali,

ani jeden v letadli

nikda nelitali.

Šytky trome do vlakiv

zbraňi nakladali,

kulomet ani pušku

dobri nepoznali.

Po vojni každyj general

pravdu povidajut,

radi ša toty chvaľat

što zasluhy nemajut.
Kumu urazila

Što jes ženo moja

už zyšla z rozumu?

Čom jes hrubo urazila

našu zlatu kumu?

Iši pered večerom

ste ša cilovali,

ked ste na večurňu

do cerkvi kračali.

Tak ste ša kumali

jak sestry ste chodili,

toto kamaratstvo Vam

ľude zavidili.

Do Svidnika na jarmaky

spolu ste chodili,

ale nikda z kumom

ste ša nevadili.

I my z kumom jak braťa

do korčmy chodime,

ale znate dobri

že ša nevadime.

To bylo tak mužu:
Ja bandurky brala,

ale ona motyku

do ruk nezobrala.

Iši ploskačik rumu

v kobričku jem mala,

tota ožraňa mi
šytko vysľopala.
Misto toho žeby do ruk

motyku zobrala,

že robľu opita

iši ša šmijala.

I do bitky mužu

už do ňa skakala,

zato poza ucha jem

ji jednu vyťala.

Ked povidaš pravdu

što soj dovoľuje?

Iši i od mene

jednu vyfasuje.

Ale z kumom nadale

jak braťa budeme,

ani jeden deň ženo

korčmu neobyjdeme.

I vy dvi ša dajak

zajs do kopy dajte,

jak ša patrit na kumy

ruky soj podajte.

Zastav ša čas

Zastav ša kus čas

v roboti nestaču,

od jednoj ku druhi

tak jak zajac skaču.

Robotu što začnu

malo kotru dorobľu,

ale tak jak otrok

pri nich ša narobľu.

Pomich bys mi veľo

kebys ša zastavil,

ja by za ten čas

robotu soj spravil.

Čom to vy tak ľude

čom tak ponahľate,

veľo sobi robot

naraz nachodžate.

Robte jednu robotu

ale dokonali,

nenarobite ša virte

ani veľo naňi.

Zos tych veľo robot

žadna nebude dokonala,

to tak jak keby chyža

zaklady nemala.

Ja ša nezastavľu

jak hodinky idu,

de soj naplanuju

na sekudnu pridu.

Jak by to vypadalo

keby spoji meškali,

ľude jak na zradcu

by na ňa pozerali.

Presnyj čas mij zakon

zato ho dotrimuju,

z nikym pri roboti

ja nebišiduju.

Bude už raz dobri?
Bude už raz dobri

na šviti každomu?

Žeby laska prišla

do každoho domu?

Žeby domovske pravo

v každim domi mala,

žeby z domu do domu

ša nesťahovala.

Potim bude dobri ľude

každomu jednomu,

nebudeme soj lamati

nad bidom holovu.

Jak v raju soj ľude

budut nažyvati,

bo žadny starosti

už nebudut mati.

Rodiny ani ostatni

nebudut ša hadati,

tak jak pčolky v uli

budut mid zberati.

Nezrovnalosť, hadky

za nami zostanut,

už lem slušny slova

v slovniku ostanut.

Švit už pro každoho

bude otvorenyj,

vstup bez žadnych zabran

bude povolenyj.

Lem dvi reči už

na šviti zostanut,

konečni do raju

ľude ša dostanut.

Nad dolinom smerti

Nad dolinom smerti

kuľi nelitajut,

ptachy soj jak v raji

už nad ňou litajut.

Časy už vojnovy

rany zahojili,

ked ľude po poľach

po minach chodili.

Svitlo nove rano

solnce zašvitilo,

kotre ša v tych časoch

za dym zos min krylo.

Lipše ša tu žyje

radisť  z toho mame,

na minovych poľach

chlib soj dorabľame.

Jak to dobri bez vojny

nas nevyhaňajut,

ľude už v modernych

domoch soj byvajut.

Lem keby toj roboty

dos po blizku bylo,

žeby ša do zahraniča

za ňom nechodilo.

Škoda, že toty zavody

pomaly zanikajut,

nemajut robotu

ta nas prepuščajut.

A tak za hranicami

robotu hledame,

bo pro šytkych doma

roboty nemame.

Keby toty družstva

iši nam zostali,

de ľude robotu

se pid nosom mali.

Hospodarska kriza

už u nas nastala,

lem keby nam dovhy

roky netrimala.
Laska v letadli

Jedna šťastna laska

v letadli ša začala,

oni i vin v letadli

jednim cestovala.

Nahoda zahrala

do todi ša nepoznali,

no na jedno šidlo

listočky dostali.

Tak jak slušnosť kaže

v letadli ša predstavili,

uprimňi počas letu

spolu hovorili.

Obidvoje v jednim

fachu pracovali,

archeolog ona i vin

povolaňa mali.

Do Afriky na vykopavky

ustavy ich vyslali,

ustavy dva byli

ta ša nepoznali.

Byli v jednych rokoch

partneriv soj hledali,

počas letu lasku

sobi vyznavali.

Jak keby roky ša poznali

ked z letadla vychodžali,

ruka v ruci jak milenci

letiskom kračali.

Pri roboti laska

ša upevňovala,

že bude jej muž

už sto percent znala.

Iši v Africi ša

spolu zasnubili,

pri spiatočnim leti

jak manžele letili.

Nahoda zahrala

na toto iste šidlo šili,

že šytko dobri dopade

oboje virili.
